
千光眼觀自在菩薩祕密法陀羅尼

      【千光眼觀自在菩薩祕密法陀羅尼】

善男子。是觀自在菩薩。昔於千光王靜住如來所親受大悲心陀羅尼已。超第八地。
心得歡喜。發大誓願。應時具足千手千眼。即入三昧名無所畏。於三昧光中涌出
二十五菩薩。是諸菩薩身皆金色。具諸相好如觀自在。亦於頂上具十一面。
各於身上具足四十手。每手掌中有一慈眼。諸如是等化菩薩眾圍繞而住。
觀自在菩薩纔出三昧。告諸化菩薩言。汝等今者蒙我威力。
應往二十五界破其憂有。於是二十五菩薩。異口同音而說偈言。
(二十五菩薩各具四十手目。合為千手千眼)

　   我是第一義　　本來自清淨
　   筏喻於諸法　　能得勝清淨
　   今遊諸世界　　破二十五有
　   唯願聽我說　　祕密陀羅尼

嗡縛日羅(二合)達磨(金剛法)尾輸馱(清淨)跛跢磨(二合蓮華)薩怛縛(二合有情)
係多(利益)娑頗(二合)羅拏(周遍)娑嚩(二合)賀(引)
諸大菩薩說是陀羅尼已。告諸大眾。是陀羅尼乃是過去諸佛之所同說。
能受持者必得利樂。

